
Cun quista Padella tegnan Els in maun ün 

prodot cul nouv logo da Samedan. Quista 

creaziun es gnida s-chaffida da la firma 

Süsskind Graphic Design e Comunicaziuns 

SA da Cuira. In quist numer da la Padel-

la infurmescha Erik Süsskind davart la 

concepziun, chi sto davous il nouv logo. 

Quel gnaro in avegnir druvo sün palperi 

da correspundenza, broschüras ed otras 

stampas, tar arrandschamaints ed occur-

renzas scu eir tar l’infrastructura cumü-

nela (veiculs ed edifizis). 

Cun que cha Samedan fo part da e col-

lavurescha strettamaing cun quist’orga-

nisaziun, es naschida l’ideja d’integrer il 

logo da la Destinaziun turistica Engiadina 

San Murezzan per demonstrer vers inour 

la colliaziun traunter la regiun e la vschi-

nauncha. 

Contribuziuns per la prosma Padella vegnan pigliedas incunter fin mardi, 

ils 15 avrigl 2008!

Firma

Muster und Muster

Musterstrasse 1

6000 Muster

Samedan, 27. November 2007, TN / mw

C.I. und C.D. oder: Ein guter Name ist der beste Bürge 

Sehr geehrte Damen und Herren

Corporate Identity und Corporate Design, zwei geläufi ge Bezeichnungen, denen aber mancherorts noch 

immer der Ruch einer Pseudo-Wissenschaft anhaftet. Zu Unrecht, denn es handelt sich um die natür-

lichsten und selbstverständlichsten Ausdrm formulierten Selbstverständnis. Grundstein für einen guten 

Namen, oder anders, ein gutes Image, ist eine fassbare Identität. Wer sich zu erkennen gibt, seiner Hal-

tung treu bleibt und sie transparent macht, wird für seine Umwelt ein sicherer Wert, ein Partner, dem man 

vertrauen kann.

Es sind einfache Fragen, die am Beginn der Formulierung eines Unternehmungs-Leitbildes stehen. Etwa: 

Wer sind wir? Was wollen wir? Warum wollen wir das? Wie wollen wir es erreichen?

Natürlich decken diese Grundsatzfragen nicht den ganzen C.I.-Bereich ab. Die Grundhaltung wird aber 

bereits erkennbar. Die Formulierung der eigenen Identität ist eine Herausforderung für unternehmerisch 

zur «Philosophie» auch der Mitarbeiter. So wird klar, dass die C. I. der wichtigste Faktor zur Bildung eines 

positiven Firmen-Images wird, denn sie ist der Teil, welcher ausschliesslich von der Unternehmung selbst 

bestimmt werden kann.

Fassen wir zusammen: Grundlage der Corporate Identity ist das Unternehmungsleitbild. Sie ist somit nichts 

anderes als ein von innen herauskommendes Selbstverständnis, verbunden mit einer klaren Zielvorstellung. 

Aber dann beginnt erst die Geschichte.

Mit freundlichen Grüssen

Gemeinde Samedan

Manika Walther, Sekretariat

Kopie an:

Dirk Neuhaus, Gemeinde St. Moritz, Via Maistra 12, 7500 St. Moritz

Helmut Schmidt, Kantonspolizei Graubünden, Ringstrasse 2, 7000 Chur

Vschinauncha Samedan, Plazzet 4, CH-7503 Samedan
T +41 81 851 07 07, F +41 81 851 07 08, gemeinde@samedan.gr.ch, www.samedan.ch
Direkt sekretariat@samedan.gr.ch

La posta rimplazza sias charteras a Sa-

medan, e que traunter ils 21 e’ls 25 avrigl 

2008. Il model nouv es pü attractiv, pü 

pratic e pü sgür. La sfessa es pü largia 

(B4), üna barriera impedescha, cha char-

tas vegnan pigliedas our tres la sfessa, e 

la serradüra es pü sgüra. 

Ils lös da las charteras a Samedan restan 

ils listess, duos sun però gnieus s-chas-

sos, nempe quel illa Via Nouva 2 e quel tal 

Hotel da Sport. Els nu correspundaivan pü 

a las exigenzas da la posta.

Las vacanzas da meg vegnan dal sgür! 

Temp per recreaziun e per fer viedis a 

l’ester. Ma per fer quelo voul que pass e 

cartas d’identited valablas. Scha s’inac-

cordscha pür ün’eivna aunz il viedi, cha’ls 

documaints sun scrudos, es que memma 

tard. Per survgnir nouvas cartas d’identi-

ted e passaports 2003 as spetta nempe 15 

dis da lavur, tar passaports 2006 (necessari 

be per l’USA) dafatta 30 dis zieva la visita 

al büro da passaports a Cuira! Que vela di-

mena la paina da controller ad ura.

La dumanda per cartas d’identited e pas-

saports sun da fer persunelmaing a la 

controlla d’abitants dal lö da domicil. 

Eir iffaunts drouvan ün egen documaint 

d’identificaziun. Per persunas suot 18 

ans stu suottascriver eir ün genitur. A’s 

stu preschanter üna fotografia actuela 

e’ls documaints scrudos. Il pass 2003 e la 

carta d’identited sun da pajer directa-

maing cun fer la dumanda. Davart il pass 

2006 infurmescha la controlla d’abitants 

(081 851 07 05). Las fotografias paun esser 

ubain nair ed alvas u in culur. Davart las 

prescripziuns da qualited infurmescha il 

text tudas-ch suotvart pü precis.

Andere Person 
im Bild

Autre personne 
fi gure sur la photo

Sull’immagine c’è 
un’altra persona

Gegenstand im Bild

Un objet fi gure sur 
la photo 

Sull’immagine c’è un 
oggetto

Brillenrahmen 
verdeckt Augen

La monture des 
lunettes cache les 
yeux

Montatura degli 
occhiali copre gli 
occhi

Spiegelung auf 
Brillengläser

Refl ets sur le verre 
des lunettes 

Rifl essi sulle lenti 
degli occhiali

Unscharf

Floue

Non a fuoco 

Mangelnder Kontrast, 
zu heller Hintergrund

Manque de contras-
te, arrière-plan trop 
clair 

Contrasto insuffi -
ciente, sfondo troppo 
chiaro

Naschentschas 

Copulaziuns / 

Mortoris /

Workshop «Futurismus Samedan» / 

Ün lavuratori (atelier, workshop) da var 

4 uras spordscha als 15 avrigl 2008 l’oc-

casiun a tuot las Samedrinas interesse-

das ed a tuot ils Samedrins interessos da 

tschercher cumünaivelmaing respostas a 

differentas dumandas turisticas, da s’ap-

profundir illa lavur comunicativa e da 

chatter directivas e nouvs böts. Ils mne-

ders professiunels lavuraron cun differen-

tas metodas scu gö, teoria, autoreflexiun 

e lavur da team. Tuots sun amiaivelmaing 

invidos a fer part.

Nus gratulains  

Nossas gratulaziuns vaun

ils 8 avrigl

a sar Federico Asam pel 75evel anniversari

ils 13 avrigl

a duonna Ruth Rähmi-Brunner pel 80evel 

anniversari

ils 15 avrigl

a duonna Ursulina Lüthi-Plouda pel 

91evel anniversari

ils 23 avrigl

a sar Florian Derungs pel 85evel 

 anniversari

Nus giavüschains a las giubileras ed als 

giubilers bgera furtüna e buna sandet!

Diversas reacziuns haun musso, cha nos-

sas lecturas e noss lectuors guardan at-

tentamaing nossa Padella ed haun cotres 

bado, cha la foto süll’ultima pagina dal 

numer 3 da la Padella es svouta. La re-

dacziun as s-chüsa e spetta be brama las 

fotos impromissas. 

Uschè tuorna que ...

In sanda ils 23 da favrer haun ils scola-

rins da las 3 scoulinas festagio lur ballin 

cun ünl bel teater d’ün viedi in 3 conti-

nents. Ün cordiel grazcha fich pertuocha 

a las tschinch mussedras per lur preziusa 

lavur ed als scolarins ün grand cumpli-

maint per las bellas chanzuns ed il diver-

tent teater.

Ils scolars e las scolaras da la scoula cu-

münela da Samedan ingrazchan da cour 

a tuots Samedrins e tuottas Samedrinas 

per las generusas donaziuns da Chalan-

damarz. La cassa per ils viedis da scoula 

ho survgnieu ün bel import. Grazcha fich!

In speziel vulessan ils scolars pero in-

grazcher a tuots ils sponsuors per il grand 

sustegn ch’els haun demusso eir quist an.

Cafe Laager per la marenda al Plazzin

Bacheria Berni’s per las lianginas

Bacheria Plinio per las lianginas

Restorant Central per il tè

Apoteca Piz Ot per la marenda gio Plaz

Coop Samedan per ils «Berliners»

Ospidel d’Engiadin’ota per la marenda

Dmura Promulins per la marenda

Famiglia Donatz per la tschaina dals mu-

sicants

Giuventüna da Samedan per il restorant

Vschinauncha da Samedan per il drizzer 

aint da la sela polivalenta.

A la radunanza cumünela dals 24 avri-

gl 2008 saregia preschaint eir il professer 

Jean-Luc Gurtner da l’Universited da Fri-

burg. El ans preschantaro ils resultats da 

sias retscherchas davart la bilinguited illa 

scoula da Samedan.

Cuntschaintamaing d’eira Samedan il 

pionier grischun in connex cul model 

da la scoula bilingua. Scu prüma vschi-

nauncha ho Samedan introdüt dal 1996 

l’instrucziun bilingua in rumauntsch e 

tudas-ch da la scoulina fin in nouvevla 

classa. 

Per eruir l’effet da quist nouv model 

 süllas cumpetenzas linguisticas dals if-

faunts es l’Universited da Friburg gni-

da incumbenzeda cul accumpagnamaint 

scientific. Cun tests annuels in differents 

rams ed in differentas classas ho il team 

da Friburg evaluo il svilup düraunt ils ul-

tims ündesch ans. Resultats intermediers 

sun adüna darcho gnieus publichos illa 

Padella.

Uossa es la fasa d’evaluaziun glivreda ed 

il rapport finel avaunt maun. Sar pro-

fesser Gurtner orientescha als 24 avrigl 

davart ils resultats: il zievamezdi in möd 

pü extais a la magistraglia e la saira in 

fuorma da riassunt a la populaziun. 

Las observaziuns fattas e las conclusiuns 

landrour sun sgür fich interessantas. Ellas 

daron andit a ponderaziuns in reguard 

a la situaziun actuela e futura da nossa 

scoula e da la bilinguited a Samedan in-

somma. 

«Hand in Hand» - Konzert cun Sharona / 

Il ravarenda Michael Landwehr invida pels 

4 avrigl 2008 a las 20.00 a la premiera da 

la nouva turnea da «Sharona» illa sela da 

la pravenda evangelica a Samedan.

Già dal 1999 haun las trais giuvnas Ti-

na, Lisa e Sara fundo la band «Sharona». 

Cun lur chanzuns sensiblas e lur auten-

ticited sül palc haune dalum conquisto 

ils cours da lur public. Lur duos DCs «So 

Glad» (2000) ed «Open My Eyes» (2003) 

sun gnieus vendieus sur 20 000 voutas. Il 

stil da la band taundscha da las pü lam-

mas balladas sur töchs rasants da pop-

rock fin a chanzuns accumpagnedas be 

dal clavazin. Ils texts in inglais e tudas-

ch vegnan our da l’egna chadafö. 

Ziev’üna posa da püss ans e rinfurzedas 

cun la sour Jana, daune quist an ün co-

meback cun üna live-tour ed il nouv CD 

«Hand in Hand». Accumpagnedas vegnan 

las quatter chantaduras d’üna band da 

quatter persunas. L’entreda es libra, üna 

collecta es giavüscheda. Tuottas e tuots 

sun amiaivelmaing invidos.

Club dals attempos / 

Finischun da la stagiun da l’EHC

La prüma squedra ho per la seguonda 

vouta guadagno il champiunedi da la 

terza liga, gruppa 2 cun ün punct avan-

tag invers Silvaplauna.

Ils seniors haun ragiunt la buna terza 

plazza a la Coppa Allegra, ed a la Coppa 

Grischuna a Cuira sune cun ün pô disfur-

tüna dvantos quarts, davous ils EHCs da 

San Murezzan, da Cuira e da Lai.

La saireda dal skateathon es sto ün suc-

cess. Ils seniors haun guadagno cun-

ter üna selecziun da bobists e la prüma 

squedra nun ho be per poch guadagno 

cunter San Murezzan da la seguonda liga. 

Per la prüma vouta ho que do üna lotta-

ria. Ils vandscheders sun Marco Burkhard, 

Anita Pfister, Iris Meng, Marco Zanet-

ti (tuots quatter da Samedan) ed Adrian 

Marugg da Zuoz.

L’EHC da Samedan ingrazcha a tuot las 

firmas e persunas, chi haun sustgnieu il 

skateathon.

Uossa pudains tradir nos program per la 

festa multiculturela dals 19 avrigl. Ils pre-

parativs sun sün buna via. Id es mincha 

vouta ün’atmosfera tuot speziela tar nos-

sas radunanzas dal comitè d’organisa-

ziun. Glieud da differents pajais, menta-

liteds e linguas tschantan vi d’üna maisa 

e discuttan insembel. Cò e lo do que pro-

blems linguistics ma per granda part ans 

inclegiains. Gni a guarder che chi resulte-

scha our d’üna tela collavuraziun! 

Giuventüna da Samedan

La Schlitteda da la Giuventüna da Samedan

Ün vierchel da tschiera pendet sur l’En-

giadina la bunura dal 16 favrer 2008 – la 

bunura da la Schlitteda da la Giuventü-

na da Samedan. Ultra dal sindel grisch 

as büttettan las giunfras in lur costüms 

engiadinais e’ls giuvens ils costüms da 

la signuria grischunaisa. Uschè as chat-

tettane tal Werkhof a Samedan, güsta 

cur cha’ls chavagls gnittan purtos da sar 

Clalüna da Segl.

Insembel preparet la cumpagnia ils cha-

vagls e las schlittas. Ed a gnittan fattas 

auncha qualche fotografias aunz cha’l 

cortegi as mettet in muvimaint. Güst in 

quel mumaint splenduret il sulagl sieus 

prüms razs ed ün tschêl blov tipic engia-

dinais as musset. 

La prüma part da l’excursiun mainet la 

Giuventüna a San Gian inua chi gnit fat 

üna prüma posetta – per ün prüm vinars? 

Zieva get que inavaunt tres il god da Staz 

fin tal lej da Staz. Lo fermet la cumpa-

gnia per üna posa pü lungia – ed as per-

mettet ün vin chod. Natürelmaing nu get 

que lönch, fin cha’ls prüms aspectaduors 

dumandettan per pudair fer fotografias. 

Quelò gnit fat natürelmaing gugent – na 

be pel album da fotis da turists, dimperse 

eir pel egen.

Però ho mincha posa üna fin – ed uschè 

partit la cumpagnia in direcziun da San 

Murezzan-Bagn ed inavaunt il galop sur 

il lej da San Murezzan. Il Hotel Waldhaus 

am See lura det que gianter. Na be las 

mangiativas giodet la Giuventüna, dim-

persè eir il Whiskey da la bar. Vers il zie-

vamezdi as mettet la cumpagnia cun-

tainta darcho in viedi, inavous tres il god 

da Staz a Schlarigna e lura a Samedan. Il 

sulagl straglüschet aunch’adüna – e pis-

seret perque per üna Schlitteda fich gra-

tageda …

… Chi nu füt però auncha finida per las 

giunfras ed ils giuvens da la Giuventü-

na da Samedan. Els nempè as chattettan 

aunch’üna vouta per passanter insembel 

la saira da la Schlitteda il restorant Des 

Alpes. Pür güsta rivos, gnit infurmo nos 

president da pudair der ün’intervista al 

Radio Rumantsch. Che surpraisa! Uschè 

tadlet la cumpagnia a l’intervista – aunz 

cu cumanzer cul sot. Grazcha als musi-

cants, chi dettan tuot cun lur instrumain-

ts, düret il sot fin tard aint per la not e 

finit cun grand divertimaint cun üna po-

lonesa. Scu cha que as tuocha. 

Darcho tuchet üna Schlitteda al pas-

sò – ella restaregia però a tuot las parte-

cipantas ed a tuot ils partecipants in fich 

buna memoria, per na dir, ch’ella saregia 

inschmanchabla.

Societed da gimnastica Samedan / 

Jugi

Zievamezdi da show in sanda, ils 5 avrigl 

2008, a las 16.00 illa sela Puoz 

Ils giuvens e las giuvnas da la societed da 

gimnastica da Samedan invidan a tuots 

ad ün zievamezdi da trategnimaint. Suot 

il motto «Olimpiada» muossan els lur ta-

lents sportivs, dals pü pitschens fin tar las 

junioras e’ls juniors. Lotiers servinsa cafè 

e tuorta. Tuot las Samedrinas e tuot ils Sa-

medrins sun cordielmaing invidos!

L’entreda es gratuita, nus spordschains 

però la pussibilted da der üna contribu-

ziun da collecta. Lur visita ans fess grand 

plaschair. Vair eir il flyer in quista Padella.

Il marcho da cudeschs tradiziunel ho lö 

quist an in sanda, ils 26 avrigls 2008, da 

las 09.00 a las 16.30 illa sela cumünela. 

La societed da gimnastica e la biblioteca 

da Samedan/Bever invidan a gnir a baiver 

pachific ün cafè i’l suler, a svutrer aint illa 

bgerüra da cudeschs per survgnir pevel lit-

terar per las vacanzas u a purter cudeschs 

in bun stedi, chi nu vegnan pü druvos.

Il team da la societed da gimnastica e da 

la biblioteca s’allegressan da Lur visita!

Invid al circul litterar illa biblioteca 

 cumünela / 

Mardi, ils 15 avrigl 2008, da las 20.15 fin 

circa a las 21.30 

Traunter pêr ans preschantainsa noss 

nouvs cudeschs predilets. Chi chi ho vö-

glia, porta cu se ün u duos cudeschs e’ls 

preschainta cuortamaing als oters. Bain-

vgnieus sun però adüna eir audituras ed 

audituors, chi nu vöglian preschanter ün-

gün cudesch. Nus glivrains la saireda alu-

ra pachific cun üna bucheda ed ün bun 

süerv. Lur visita ans fess grand plaschair.

Per dumandas ed infurmaziuns stainsa 

gugent a dispusiziun. 

Stimedas lecturas, stimos lectuors /  

Per quist numer nu sun entredas üngünas 

contribuziuns indigenas, uschè cha nus 

cuntinuains simplamaing cun ün’ulteriu-

ra strofa dal «Chalender da barb’Artur» 

(Caflisch). Quist poet culla penn’agüza da 

Zuoz (1893–1972) ho caracteriso mincha 

mais cun ün pêr vers.

E per trer adimmaint: Lur prodots litterars 

paun Els eir in avegnir trametter a  

bilinguited@bluewin.ch

Patrouille Suisse am Engiadina Classics / 

Avaunt 100 ans ho l’aviatica ficho pè eir 

in Engiadina. Per festager il giubileum 

da 100 ans ho lö l’Engiadina Classics, e 

que in sanda, ils 5 lügl 2008 giò la plazza 

d’aviatica. A saron d’admirer oldtimers 

scu Hunter, Vampire e Mustangs, ma eir 

üna granda paletta d’automobils istorics. 

Il punct culminant saro però cun sgürezza 

la cumparsa da la Patrouille Suisse. 

 L’entreda a quist’occurrenza es libra.

